Տ Ե Ղ Ե Կ Ա Ն Ք
«Վերարտադրողականության դոնորների, ինչպես նաև վերարտադրողականության դոնոր չհանդիսացող քաղաքացիների կողմից սեռաբջիջների տրամադրման, տրամադրված սեռաբջիջների և սաղմի պահպանման կարգն ու պայմանները հաստատելու և Հայաստանի Հանրապետության կառավարության 2003 թվականի հոկտեմբերի 2-ի թիվ 1273-Ն որոշումն ուժը կորցրած ճանաչելու մասին»  Հայաստանի Հանրապետության կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական հարցերի նախարարություն
16.07.2013թ. 
թիվ 5/20456-13 

	Առաջարկությաններ չկան
	
	

	ՀՀ ֆինանսների նախարարություն
3.07.2013թ. 

թիվ 5/20137-13

	Առաջարկությաններ չկան
	
	

	ՀՀ էկոնոմիկայի նախարարություն

24.07.2013թ.

թիվ 

01/10.2.2/4151-13
	Առաջարկությաններ չկան
	
	

	ՀՀ արդարադատության նախարար
	1.Նախագիծը չի համապատասխանում Հայաստանի Հանրապետության Սահմանադրությանը և ավելի բարձր իրավաբանական ուժ ունեցող իրավական այլ ակտերի դրույթներին: Այսպես` նախագծի 1-ին կետով հաստատված հավելվածի /այսուհետ` հավելված/ 3-րդ կետում «օրենսդրությամբ» բառն անհրաժեշտ է փոխարինել «օրենքով» բառով` նկատի ունենալով «Մարդու վերարտադրողական առողջության և վերարտադրողական իրավունքների մասին» ՀՀ օրենքի 18-րդ հոդվածի պահանջները, որոնց համաձայն վերարտադրողականության օժանդակ տեխնոլոգիաների՝ արհեստական սերմնավորման կամ բեղմնավորման և փոխնակ մայրության կիրառման հետ կապված տեղեկությունները համարվում են բժշկական գաղտնիք և հրապարակման ենթակա չեն: Վերոնշյալ տեղեկությունները տրամադրվում են միայն դատարանի (դատավորի), դատախազության, նախաքննության, հետաքննության մարմինների հարուցած քրեական կամ քաղաքացիական գործերի կապակցությամբ, ինչպես նաև այլ իրավասու մարմինների պահանջով՝ օրենքով նախատեսված դեպքերում և կարգով: Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի  2-րդ մասի և «Իրավական ակտերի մասին» ՀՀ օրենքի 14-րդ հոդվածի 2-րդ մասի պահանջները:
2.Օրենսդրական տեխնիկայի կանոնները մասամբ պահպանված չեն: Այսպես՝ 


1/ հավելվածի 1-ին կետն անհրաժեշտ է համապատասխանեցնել վերնագրի պահանջին, որտեղ խոսք չի գնում վերարտադրողական օրգանների հյուսվածքների տրամադրման մասին` համաձայն «Իրավական ակտերի մասին» ՀՀ օրենքի 40-րդ հոդվածի պահանջների:


2/ Հավելվածի 11-րդ կետի 1-ին ենթակետում «սրտամարմնային» բառն անհրաժեշտ է փոխարինել «արտամարմնային» բառով` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:


3/ Հավելվածի 23-րդ կետում անհրաժեշտ է հստակեցնել, թե ինչ իրավական ակտով է հաստատվելու գրանցամատյանի ձևը:

4/ Հավելվածի 25-րդ կետում անհրաժեշտ է նշել ՀՀ կառավարության 2013 թվականի մարտի 7-ի թիվ 214-Ն որոշման կրճատ անվանումը` համաձայն «Իրավական ակտերի մասին» ՀՀ օրենքի 43-րդ հոդվածի 1-ին մասի պահանջների:

5/ Հավելվածի 36-րդ կետից անհրաժեշտ է հանել «տեղեկացված» բառը` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:
3.Նախագիծն անհրաժեշտ է համաձայնեցնել ՀՀ էկոնոմիկայի նախարարության հետ:
	1. Ընդունվել է: Այդուհանդերձ հարկ է նկատի ունենալ, որ «Բնակչության բժշկական օգնության և սպասարկման մասին» ՀՀ օրենքի 5-րդ հոդվածի 1-ին մասի ա) և 19-րդ հոդվածի 1-ին մասի ե) կետերով նախատեսվում է բժշկական օգնության և սպասարկման իրականացման ընթացքում պարզված տեղեկությունների գաղտնիության ապահովում, բացի Հայաստանի Հանրապետության օրենսդրությամբ սահմանված դեպքերից:
2. 
1) Ընդունվել է:
2) Ընդունվել է:
3) Առաջարկության կապակցությամբ նախագիծը չի խմբագրվել` նկատի ունենալով, որ կարգի ու պայմանների 23-րդ կետով արդեն իսկ նախատեսվում է գրանցամատյանում ներառվող տեղեկությունների սպառիչ ցանկը, ինչի հետևանքով գրանցամատյանի ձևն առանձին նախատեսելու անհրաժեշտություն չկա:
4) Առաջարկությունն ընդունվել է: Այդուհանդերձ հարկ է նշել, որ օրենքի 43-րդ հոդվածի 1-ին մասի խմբագրությամբ նախատեսվում է հայեցողական լիազորություն և ոչ պարտադիր պահանջ իրավական ակտի անվանումը կրճատ նախատեսելու վերաբերյալ:
5) Առաջարկությունն ընդունվել է:

3.Նախագիծը համաձայնեցվել է ՀՀ էկոնոմիկայի նախարարության հետ: Նախագծի վերաբերյալ ներկայացվել է կաարծիք ՀՀ էկոնոմիկայի նախարարի  24.07.2013թ. թիվ
01/10.2.2/4151-13 գրությամբ:
	1. Նախագիծը խմբագրվել է առաջարկությանը համապատասխան:
2

1) Նախագիծը խմբագրվել է առաջարկությանը համապատասխան:
2) Նախագիծը խմբագրվել է առաջարկությանը համապատասխան:

3)           -
4)Նախագիծը խմբագրվել է առաջարկությանը համապատասխան:
5) Նախագիծը խմբագրվել է առաջարկությանը համապատասխան:
3. Առաջարկություն չի ներկայացվել:

